
Vildana Bešlija
Zastupnik/ca u Skupštini Kantona Sarajevo
Broj: 
Sarajevo, 19.06.2019.godine

Dostaviti:
Bosna i Hercegovina

Federacija Bosne i Hercegovine
Kanton Sarajevo

Skupština Kantona Sarajevo
n/r sekretar Skupštine Kantona Sarajevo

Uputiti: Ministarstvu saobraćaja Kantona Sarajevo

PREDMET: ZASTUPNIČKO PITANJE

Poštovani,

Na osnovu člana 106. Poslovnika Skupštine Kantona Sarajevo ("Službene novine Kantona Sarajevo", broj
25/10,  14/11,  19/11,  7/12,  26/12),  upućujem  zastupničko  pitanje  o  poduzetim  aktivnostima  u  svrhu
uvođenja taxi vozila pilagođenih osobama sa invaliditetom

O B R A Z L O Ž E NJ E 

S obzirom da sam ovu inicijativu podnijela na trećoj sjednici (23.01.2019. godine), a zatim postavila pitanje
na sjednici od 26.03., te nisam dobila odgovor, molim da se dostavi informacija o poduzetim aktivnostima,
hronološki, jer trenutno raspolažem polovičnim informacijama iz medija. 

Znamo da je potrebno da se na nivou Federacije izvrši dopuna Zakona o cestovnom prijevozu Federacije
BiH, dopuna Pravilnika  o tehničkim uslovima za obavljanje  ove djelatnosti,  kao i  dopuna Pravilnika  o
licencama za obavljanje javnog prijevoza. 

Napominjem da  su mi se još jednom obratili  građani koji su u potrebi ove vrste, te da se interesuju o
trenutnom stanju realizacije ove inicijative. 

______________________________________________________________________________________

Naime, ova inicijativa je potekla upravo od osoba sa invaliditetom koji su prije izvjesnog vremena, tražili
mogućnost uvođenja vozila koja će biti njima prilagođena, te ukoliko želimo Kanton koji je po mjeri svih
njenih građana, smatram da ova inicijativa treba biti što prije realizovana.

Takođe,  smatram  da  licence  ove  vrste  prilikom  izdavanju  trebaju  biti  jasno  definisane  i  apsolutno  na
raspolaganju upravo osobama sa invaliditetom, kako nebi bilo eventualnih zloupotreba.

Poređenja radi, Banja Luka već više od tri godine ima taksi službu za prijevoz osoba s invaliditetom. 

https://www.klix.ba/vijesti/bih/banja-luka-finansira-taksi-za-osobe-s-invaliditetom-sarajevo-nema-prilagodjen-ni-javni-prijevoz/180705034


S poštovanjem,

Vildana Bešlija
Zastupnik/ca u Skupštini Kantona Sarajevo
Naša stranka


